
NAIB CANSELOR KUNJUNGI DUTA BESAR QATAR KE MALAYSIA DAN KETUA 
SETIAUSAHA PERBENDAHARAAN 
 

 
 
UUM ONLINE: Naib Canselor, Prof. Dr. Ahmad Bashawir Abdul Ghani telah mengadakan 
kunjungan hormat ke atas Duta Besar Negara Qatar ke Malaysia, TYT Fahad Mohammad 
Kafoud di Pejabat Kedutaan Qatar, semalam. 
 
Dalam pertemuan itu, Naib Canselor telah menyatakan hasrat untuk memperkukuhkan 
jenama UUM di Qatar dan menjadi antara universiti Malaysia yang menjadi pilihan utama 
pelajar Qatar untuk melanjutkan pengajian. 

Selain itu, Naib Canselor juga berharap Qatar dapat membantu untuk mempromosikan UUM 
dalam kalangan pelajar Qatar dan hasrat tersebut dipersetujui TYT Fahad yang sudi 
memberikan sokongan bagi tujuan tersebut. 
 
Di akhir pertemuan yang turut disertai Ahli Lembaga Pengarah Universiti, Dato' Muzammil 
Mohamad dan juga Pengarah UUMKL, Prof. Dr. Shahimi Mohtar itu, TYT Fahad telah dijemput 
untuk mengadakan lawatan ke UUM. 
 
Kemudian, Naib Canselor mengadakan pertemuan dengan Ketua Setiausaha 
Perbendaharaan, Datuk Ahmad Badri Mohd Zahir di Pejabat KSP, Kementerian Kewangan di 
Putrajaya bagi membincangkan tentang agenda dan isu berkaitan penjanaan dan pengurusan 
kewangan UUM sebagai universiti berstatus autonomi. 

